
Kyrkjelydsmøte i Kyrkjestova
03.04.2022
ÅRSMELDING  

ØRSTA  SOKNERÅD  2021 
Soknerådet har  01.11.2019 -01.11.2023  følgjande medlemer:

Gudny Fagerhol – leiar

Anders Digernes – nestleiar

Aud Standal Digernes
Henning Brautaset

Idar Henning Vatne
Astrid Kristine Øyehaug Moe

Hilde Opsal (referent)
Svein Vatne
Sokneprest Arne Moltubak

Merethe Qvenild Loe er 1. vara og møter fast på møta. 

Dei andre vararepresentantane som vert kalla inn ved høve er:  Ove Egil Opsal, Nina Jørgine Thon, Rita-Iren Haukeland Vatne og Magnar Hjertenæs
Medlemar til Ørsta kyrkjelege fellesråd har vore Gudny Fagerhol og Anders Digernes.
Soknerådet har ikkje tilsett sekretær, så eit medlem i rådet har ført referat til protokollen. 

Soknerådet sitt arbeidsutval har vore: Leiar, nestleiar, sokneprest og referent.
For soknerådet har Merethe Qvenild Loe vore knytt opp til Kirkens Nødhjelp. 
Kontakt for Kirkens SOS er Henning Brautaset og til Misjonsprosjektet (NMS) er det Astrid Kristine Øyehaug Moe.
Utanom desse er det òg ein del nemnder og komitear som arbeider med eldretreff, «internasjonalt» kvinnetreff, fasteaksjonen, familiegudsteneste, kyrkjekaffi/ kyrkjevertar.

Desse nemndene har naturleg nok ikkje vore aktive i 2021 grunna coronasituasjonen.

Soknerådsmøte

6 soknerådsmøte vart halde i 2021, i tillegg til kyrkjelyden sitt årsmøte.

Soknerådet handsama 26 saker i året som gjekk. 
Mellom anna vart dette handsama:
· Alternativ konfirmantfest i pandemien
· Drift av Måndagsklubben 
· Prinsipp for gudstenestearbeidet, gudsteneste- og offerliste
· Utleige til div arrangement av Ørsta kyrkje i coronatid
· Høyring om ny kyrkjeleg organisering
· Lydanlegg i Ørsta kyrkje
· Tap av inntekter grunna pandemien

I tillegg ei rekkje med meir praktiske arrangement

· Korleis avhalde utsette konfirmasjonar pga corona.

· Korleis feire 17. mai på coronavis med kransing av bautaen

· Korleis avhalde «Vi syng og spelar jula inn»  og julegudstenester på ein god måte
Tal frå Ørsta sokneråd sin rekneskap 2021
Rekneskapen for 2020 er ikkje ferdig revidert, og tala for 2021 vil dermed ikkje vere klare før seinare i år.

Disponering av meirforbruk/mindreforbruk vil bli vedtatt på seinare soknerådsmøte.

Revidert rekneskap for 2021 vil bli tilgjengeleg på kyrkjekontoret så snart den ligg føre. 
Andre aktivitetar i kyrkja/kyrkjekontoret 2021.

Dette året har også vore eit uvanleg år på alle måtar.

Tilsette har hatt flest dagar med heimekontor, men sekretær og kyrkjeverge har vore på kontoret og teke telefonen. 

Y`s men har hatt nokre av sine møter i Undervisningssalen, 1. måndag i månaden når det har vore mogeleg.   Ørsta kyrkjekor var i sving i haust, med dirigentvikar Solveig Lien. Dei øver fast i kyrkja kvar onsdag kl.19-21.
Statistikk 2021.

	
	2018
	2019
	2020
	2021

	Døypte
	70
	100
	78
	64

	-bur i Ørsta sokn
	55
	87
	71
	57

	-Busette i soknet, døypt annan stad
	
	
	
	8

	Konfirmerte
	82
	91
	90
	75

	Vigslar
	14
	7
	9
	6

	   - forbønn ved borgarleg vigsel
	1
	0
	0
	0

	Gravferder
	77
	59
	66
	76

	Innmeldingar
	7
	2
	8
	4

	Utmeldingar
	13
	22
	18
	23

	Gudstenester på søn-og helgedagar (nattv.)

(totalt antal gudstenester)
	59 (21)

(73)
	62 (15)

(77)
	60(14) 

(74)
	57(29) 

(81)

	   - deltakarar (nominelt)
	7716

(10546)
	8717

(10954)
	3651 (4658)
	3159 (5225)

	   - deltakarar (gjennomsnitt)
	144,47
	142,25
	62,95
	55,42

	Frivillige (estimerte tal)
	579
	329
	130
	46


Gudstenestearbeidet 2021
Så vart også 2021 eit annleis år. 
Dette året håpte og trudde vi at vi sakte, men sikkert skulle tilbake til normalen. Fasiten er ein anna. Som 2020 vart også 2021sterkt prega av stramme tiltak, delvis stengte kyrkjer og færre tillate deltakarar på dei fleste arrangement. I heile januar og største del av februar vart alle opne gudstenester avlyst grunna strenge tiltak. Det vart likevel gjennomført ei lukka dåpsgudsteneste tidleg i februar. Frå siste søndag i februar og fram til påske vart det gudstenester med avgrensa plassar, mens det i påska igjen vart nedstengd. Etter påske vart det så arrangert gudstenester med avgrensa plassar fram til samfunnet vart opna for fullt i november. I desember vart det så innført strengt smittevern på ny. Med unntak av «Vi syng og speler jula inn» vart gudstenestene likevel gjennomført med plass-tilvising og godt smittevern.

Frå statistikken ser vi at det vart heldt totalt 81 gudstenester i Ørsta sokn, mot 74 i 2020. Totalt var det 5225 deltakarar på dei 81 gudstenestene i 2021. Dette gir eit snitt på 64,5 deltakarar pr gudstenestene. For 2020 var tala 4658 på 74 gudstenester, noko som gir eit snitt på 62,9. Vi ser altså ein liten, men positiv oppgang når det gjeld antal deltakarar pr gudsteneste samanlikna med 2020. Det er likevel vanskeleg å lese så veldig mykje ut av desse tala, sidan desse åra er så prega av situasjonen elles i samfunnet.

Det  har vore vanskeleg å invitere til og arrangere gudstenester særleg retta mor born og unge slik situasjonen har vore. Vi ser likevel at det er nokre barnefamiliar som jamnleg oppsøker gudstenesta. Det bør difor  vere eit mål for soknerådet og skape gode møteplassar og tilrettelegge gudstenster for denne gruppa. 

2 pinsedag vart det arrangert friluftsgudstenste ved Hovdevatnet med 66 frammøtte. 

Påske for skular og barnehagar vart avlyst, medan det vart gjennomført 4 skulegudstenester og 5 barnehagegudstenester i adventstida. 

Det har ikkje vore arrangert kyrkjekaffi i 2021.

Klokkarfunksjonen i gudstenestene vart også i 2021 dekt av frivillige.

Det er framleis eit ønske å auke talet på frivillige i denne tenesta.

Trusopplæring 2021
Dette er ein rapport om alle trusopplæringstiltaka i Ørsta sokneråd i 2021:
0-3 år: I 2021 vart det dåp mange søndagar i kyrkja. Dåpsborna får ein handbrodert dåpsklut og eit bilde med kveldsbøn. Ein av fadrane til kvart barn får ein pose med gåver som ho eller han skal overrekke til fadderbarnet på dåpsdagen dei neste tre åra: Smekke med «Å du som mettar» til 1. dåpsdagen, boka «Lille Sauen går seg vill» til 2. dåpsdagen og ein matboks til 3. dåpsdagen. Dei som døyper seg som ungdom eller vaksen får gåvar som passer til alderen. Desse vart betalt for med trusopplæringsmidler.

1 år: Babysong: Dette tilbodet for småbarn og nybakteforeldre tilbyr ein plass for samspell mellom barn og foreldre. Barna får utfolde seg gjennom leik, song og fellesskap. Det er eit samarbeid med Volda kyrkje. Første halvåret vart babysong gjennomført men ikkje på hausten.

2 år: Julenatt: Dette tiltaket vart ikkje gjennomført.  
3 år: Sjå våren!:Dette tiltaket vart ikkje gjennomført.
4 år: Undretur og 4årsbok: 72stk  4-åringar fekk invitasjon til å vere med på undretur i kyrkja med utdeling av kyrkjebok på eiga samling utanom gudsteneste. 37stk kom og fekk bok. (51% deltaking)
5 år: Kyrkjekino: er ikkje iverksett. Det vart ikkje mogleg å iverksette i år.
6 år: Førsteklasses: Invitasjonen vart ikkje send våren 2021 grunna smittesituasjonen.
7 år: Jordvenn: Tiltaket vart ikkje gjennomført grunna ressursmangel.
 8år: Tårnagenthelg: Grunna smittesituasjonen inviterte vi Tårnagentane til eit kortare opplegg. Ein opplevingsløype ute rundt kyrkja. 87 invitasjonar vart send ut, 21stk tok del.(24% deltaking)
9 år: Pinsefest: Tiltaket vart ikkje gjennomført.
10 år: Bibelboka: Utdeling av Bibel til 5.klassingar.  15 av 96 aktuelle 5.-klassingar fekk ”Bibelen – ei vandring gjennom den store forteljinga” i gåve utdelt i kyrkja. (16 %deltaking)
11 år: LysVaken: vart avlyst i år grunna ressursmangel. 

12 år: Lysmesse: vart ikkje gjennomført i år grunna ressursmangel. 

13 år: Kyrkjekino: er ikkje iverksett. Det vart heller ikkje mogleg til å iverksette under pandemien.
14år: Konfirmasjon:

· Det vart innskriving av nye konfirmantar i juni– eit forenkla arrangement i kyrkja der 14åringar såg på glimt frå konfirmantåret og registrerte seg.

· I 2021måtte vi avlyse ”Avspark!” på Sæbø grunna lokal smittesituasjon i Ørsta kommune.

· Alle konfirmantar vart presenterte for kyrkjelyden den søndagen dei hadde klokkarteneste.

· Konfirmantundervisningstimar med åtte ulike tema. 

Undervisningstema: 

1. Kva er gudsteneste? 2. Er alt tilfeldig eller godt planlagt? 3. Kvifor Bibel og misjon? 4. Den heilage ande og bøn 5. Kva ansvar har vi for andre menneske og naturen? 6. Døden og håpet 7. Tilgjeving og nåde. 8. Kvifor syng vi?
· Deltaking i gudstenesteliv som klokkar. I grupper på fem/seks hjelper konfirmantar til i gudstenesta i løpet av heile konfirmantåret. Når konfirmantane får klokketenestelista får også nokre av foreldra utfordring om å lage kyrkjekaffi same søndagen. Dette vart oppe og går og vart berre satt på vent når smittesituasjonen tilsa det.
· Ikkje aktivitetsgrupper i år
· Konfirmantleir vart avlyst i år. Vi hadde håp og ein plan om sommarleir. Måtte avlyse det også. Noko vi kan kome tilbake til
· Konfirmasjon: 75stk vart konfirmert i Ørsta Kyrkje i september 2021. (88% deltaking)
15 år: MILK(fjorårskonfirmantar): MILK-kurs (minileiarkurs for 15-åringar) med samlingar over 5 kveldar og ein MILKdag. Alle fjorårets konfirmantar fekk invitasjon. Berre 1 melde seg på. Kurset vart avlyst.

Sommarkveld på Raudøya: Ein møteplass for både aspirerande MILK, for Creme og stab. 

                                                Dette vart ikkje gjennomført i år.

Tilpassa trusopplæring: Ein tidlegare konfirmant med spesialbehov har vald å fortsette med opplegget vedkomande begynte med som konfirmant. To gonger i månaden har det vore undervisning spesialsydd for vedkomande. Det er ynskt at vi fortsette å tilby dette opplegget. 
16-18 år: Creme: Creme og MILK er ressursar i kyrkjelyden vår. Det er ein flott gjeng med engasjerte ungdommar som bidreg med mykje positivt i barne- og ungdomsarbeidet og i fellesskap med kvarandre. Vi planlegg fleire og betre møteplassar for dei og med dei, slik at vi ikkje møtest berre til konfirmantleir, men at vi også er der for dei i kvardagen. I år var det ikkje planlagt noko møte eller undervisning pga korona.

Skule-kyrkje samarbeid:

· Skulegudstenester med dramatisering av påskeforteljinga for 1.-4.klassingar vart ikkje gjennomført pga. korona.
· Adventsgudsteneste tidleg i desember vart delvis gjennomført. Nokre skular avlyste pga. korona.
· 3 Ørstaskular fekk besøk og fullførte Bibeltrim for 5.klasse. 
Barnehage-kyrkje samarbeid:
· Alle barnehagar fekk invitasjon til ei påskesamling i kyrkja før påske. Dei vart fordelt i små grupper og vi fekk gjennomføre nesten alle samlingane. Nokre få avlyste.
· I jula fikk alle barnehager invitasjon til adventsgudsteneste og dei fleste gjennomførte.                          

Undervisningsutval: Hausten 2020 vart utvalet satt i gang med medlemer frå alle tre sokn. Det vart vanskeleg å møtest i pandemi tiden og ingen møter vart gjennomført i 2021.

Diakoni 2021
Diakoni er kyrkja si omsorgsteneste. Den er evangeliet i handling og blir uttrykt gjennom nestekjærleik, inkluderande fellesskap, vern om skaparverket og kampen for rettferd (Plan for diakoni i Den norske kyrkja). Diakonien er heile kyrkjelyden sitt ansvar, men Ørsta sokneråd har eit særleg ansvar for det lokale diakoniarbeidet i soknet. Diakonstillinga er delt mellom Betty A. Ndea Søvik og Knut Stave, der begge har 50% fast stilling.

Barne- og ungdomsdiakoni:

- Søndagsskule i Ørsta kyrkje har vore vanskeleg i koronatida. I denne perioden har det vore redusert aktivitet på andre søndagsskular og kyrkjeleg arbeid også. 

Fellesskap: 
- Foreldre til klokkarkonfirmantar har ofte hatt ansvar for kyrkjekaffi, men det har ikkje vore sterkt redusert aktivitet med kyrkjekaffi i kornatida.

- Føremiddagstreffa som har vore eit samarbeid med frikyrkja og bedehuset sidan 2003, har ikkje hatt vanlege arrangement i 2021. Diakonen har invitert til mindre grupper av eldre til kafétreff, men det har ikkje vore annonsert. Nokre gonger har det vore litt program.

Besøks- og omsorgsteneste:

- Institusjonsandakter er normalt nesten kvar veke, og om lag éin gong i månaden på Aktivitetssenteret. Dette har også i år blitt sterkt redusert, særleg i vår.

- Institusjonsbesøk/heimebesøk er vanskeleg i koronatida, men telefonen har vore mykje brukt dette året. Det gir også høve til å ta kontakt med nye og halde oftare kontakt med enkelte, og på ein annan måte, enn ved fysiske møte. 

- Etterlatne blei inviterte til Helgemessegudsteneste  også i år. 

- Som medeigar i Kirkens SOS, Møre og Romsdal, er den diakonale, døgnopne telefontenesta, del av Ørsta kyrkjelyd sitt omsorgstilbod for dei som treng nokon å snakke med. Det trengst fleire telefon- og/eller chattevakter frå Ørsta, til kontora i Ålesund og Myrvåg.

- Kyrkjefølgegruppa for psyk. utviklingshemma har ikkje fungert i år. 


Internasjonal diakoni: 

- Ørsta kyrkjelyd sitt misjonsprosjekt i Thailand, er eit samarbeid med Det norske misjonsselskap (NMS) og Den evangelisk-lutherske kyrkja i Thailand (ELCT). Den årlege misjonsmessa blei halden på kulturhuset.
- Fasteaksjonen til KN: Det blei digital aksjon i år også.

- Internasjonale kvinnetreff har ikkje starta opp att, men Betty held kontakt med ein del innvandrarar, med nokre born. 

Grøn kyrkjelyd: Ørsta sokneråd vedtok å vere Grøn kyrkjelyd, med eigen handlingsplan i 2014. Alle kyrkjelydane i Ørsta er Grøne kyrkjelydar. Sjå 

https://kirken.no/nb-NO/gronnkirke/gronn-menighet/oversikt-over-gronn-kirkelig-virksomhet/
Utfordringa er å  vidareføre måla i handlingsplanen i åra som kjem, og her kan heile kyrkjelyden ta del!

Takk til alle som har vore med og bere fram diakonien gjennom dette året! Lat oss ta diakonien med i alt arbeid i kyrkja, som ei grunnleggjande haldning og ein måte å leve på, som formar kyrkjelyden, i bøn og i arbeid.
Betty A. Ndea Søvik og Knut Stave, diakon

Kyrkjemusikk 2021 

Kantorar/organistar i Ørsta sokn gjennom året 2021

Marie Austrheim Riise 100 % stilling (permisjon heile året) 
John Inge Leira Bjøringsøy 60 % stilling (100 % stilling frå juni-)

2021 har vore nok eit spesielt år, òg for det kyrkjemusikalske arbeidet. Korona-pandemien gjorde at mykje av aktivitetar måtte avlysast eller gjennomførast på andre måtar enn ein helst skulle ønske seg. Gjennom året var det varierande i kva grad ein hadde høve til å gjennomføre gudstenester og anna aktivitet. 

Marie Austrheim Riise har vore i permisjon heile dette året. Vikariat for hennar stilling har vore lyst ut i fleire omgangar, utan resultat. Difor gjekk John Inge Leira Bjøringsøy opp til 100 % for å dekke opp mest mogleg av gravferder og gudstenester. I tillegg har Sverre Volle og Eirik Stave vore uvurderlege for å få det til å gå opp. Bjøringsøy har i stor grad fokusert på det «jamne» arbeidet med gudstenester og gravferder og det har vore mindre overskot til kyrkjemusikalske «sprell». Smitterestriksjonar har òg gjort det vanskelegare å engasjere mykje eksterne aktørar. 

Gudstenester: 
Den kristne kyrkja er ei syngjande kyrkje! Når vi utfaldar oss musikalsk, er det både til ære for Gud og til gagn og glede for kvarandre. Gjennom gudstenestene får vi løfte opp vår song, lovprise Gud og uttrykkje og formidle vår kristne tru i eit fellesskap. 

Gudstenestereforma legg betydeleg vekt på involvering av frivillige i gudstenestene. I Ørsta har vi hatt ein lang tradisjon på å utfordre kor, musikarar og solistar til å ta del i gudsteneste. Dette gjeld særleg gudstenester der ein vil ha eit ekstra løft som på konfirmasjonsgudstenester, påskedag, julaftan,1.juledag og 01.mai for å nemne nokre. Men like viktig er det å involvere kor og musikarar på ordinære gudstenester. Dette har det som nemnt vore mindre av dette året, men vi er svært takksame for dei som har bidrege!

Mellom andre Martine Hjertvik Urke, Sunniva Redse Mjaaseth, Nina Vedeld Telseth, Sissel Ørstavik Aase, Inge Asbjørn Haugen og Kirsten Ragnhild Grimstad har bidrege . Hjarteleg takk til dei!

Ein må halde fram med den gode tradisjonen der ein  med lokale musikkrefter i bygda. Dette gjer gudstenestene levande og det gir inspirasjon og glede både til kyrkjelyd og utøvarar,  samstundes som det løftar songen. Forhåpentlegvis vil året som ligg framfor oss gje meir rom for dette. 

Kyrkjemusikk og trusopplæring:

Kyrkjemusikk- og kulturverksemd gir eit godt grunnlag for at born og unge kan være deltakarar og ressursar for kyrkjelyden som lærande fellesskap. Denne fellesskapen er ein god arena for læring av bibeltekstar, liturgi og salmar. Det var lite høve for organist å delta i slike tiltak dette året, men skulegudstenester og (ikkje minst) barnehagegudstenester gav monge positive musikkmøte med born!  

Korverksemd: 

Av korverksemd i Ørsta sokn finn vi Ørsta kyrkjekor og koret på måndagsklubben. Tidlegare hadde ein to kor på måndagsklubben. I 2019 tok Ørsta sokneråd over drifta av dette arbeidet.
Då vart kora slått saman til eit nytt kor: Barnekoret Gnist. Dette koret har fungert svært godt, men har diverre hatt minimalt med aktivitet også dette året.

Det er viktig å ha eit godt kyrkjekor i soknet, noko ein verkeleg må satse vidare på. Koret har stor betydning for gudstenestelivet og kyrkjelyden i Ørsta. Dei tek del på mange gudstenester og andre arrangement i løpet av eit normalt år. Kyrkjekoret var sjølvsagt òg ramma av restriksjonane dette året, samt manglande dirigent. På hausten fekk ein tak i student frå høgskulen, Solveig Lien, som tok på seg å dirigere kyrkjekoret. Det vart arrangert salmekveld og keltisk kveldsbøn i regi av koret.  

Konsertar:
Vi syng og spelar jula inn vart diverre avlyst dette året, då det kom store innstrammingar berre dagar før konserten skulle haldast. Som erstatning prøvde me oss på ein fornorska variant av Nine lessons and Carols, der ein vekslar mellom salmar og tekstlesingar. Dette fungerte godt og kan utviklast vidare. 
Takk:

Organist vil nytte høvet til å takke alle som har bidrege på ulike måtar innanfor det kyrkjemusikalske arbeidet gjennom året 2020. Dette gjeld alle kor, grupper, solistar, musikarar og frivillige som har teke del på gudstenester, andre tilstellingar. De gjer alle ein svært viktig jobb og det er utruleg kjekt å ha dykk med på laget.  

Leira, 04.02.2022.

John Inge Leira Bjøringsøy

Organist
Årsmelding for Ørsta Kyrkjekor 2021
Medlemar 
Sopranar: Janne Nordal Nupen, Torbjørg Langdal, Marie Standal, Johanne Øvregaard, Norunn Masdal Vartdal, Hildegunn Krøvel-Velle, 
Altar:  Bente Afset, Jorunn Austrheim,  Sylvia Ulstein, Hilde Karin Johnsen, Åshild Schanche Eikum, Janne Romestrand Eriksen 
Tenorar: Svein Sætre,  Ole Christian Johnsen, Jørn Vartdal, Steinar Rishaug,  
Bassar: Åge Johnsen,  Jon Birger Åmås,  Rolf Schanche Eikum 

Dirigent: Solveig Lien 


Vi hadde ikkje ordinært årsmøte i 2021, så styret som var valgt i mars 2020 fortsatte. 
Leiar : Bente Afset 
Styremedlemar: Janne Nordal Nupen, Janne Romestrand Eriksen, Jon Birger Åmås 
Vara: Ole Christian Johnsen, Harald Johnsen 
Kasserar: Anne Margrethe Welle 
Revisor: Harald Sætre 
Kappeansvarlig: Hilde Karin Johnsen 
Noteforvaltar: Ole Christian Johnsen 
Valnemd: Hildegunn Krøvel-Velle, Jorunn Austrheim 


VÅREN 2021: 
Styret hadde 1 møte. Grunna pandemien hadde vi ingen aktivitet i koret. Vi hadde heller ikkje kantor/dirigent. 

HAUSTEN 2021
Styret hadde 3 styremøte 
Dessverre måtte Jon Birger Åmås gi seg grunna helsa så Ole Christian Johnsen går inn i styret for han.
Koret hadde 12 onsdagsøvingar og 3 øvingar før framføringar 

8.september hadde vi første øving på lenge. Vi hadde fått Solveig Lien, student med musikkutdanning til dirigent. Janne Nordal Nupen stilte med kaker,bollar, twist, kaffe og te og det vart ein trivelig oppstart. 21 koristar tilstades. 
20.oktober skulle vi ha Keltisk kveldsbøn, men den måtte avlysast grunna sjukdom. 
5.november hadde vi salmekveld. Fleire av koristane las bøner mellom salmane. Solveig Lien song solo og John Inge Bjøringsøy hadde og eit solo innslag. 40-50 frammøtte. Velykka. 
7.november: Allehelgens-gudsteneste. Erlend Koppen var vikarorganist ,konfirmantar deltok og det var kyrkjekaffi etterpå. Minning av dei som har gått bort er alltid viktig og her er kyrkja ein viktig stad. 
17.november: Taize,  John Inge Bjøringsøy var organist. Bra med folk. 
5.desember: Lysmesse, dåp og konfirmantar. Alltid stemningsfullt med levande lys og song. 

02. februar 2022 

Janne Romestrand Eriksen

skrivar

